
2023 гъэ, мазаем (февралым) и 8, махуэку

 А Iуэхум хэтащ КъЧР-м 
узыншагъэр хъумэнымкIэ 
и министр Шаманов Казим, 
жылагъуэм узыншагъэр хъу-
мэнымрэ медицинэ профи-
лактикэмрэ я республикэ 
Купсэм и дохутыр нэхъы-
щхьэр, лэжьакIуэхэр.    

УФ-м узыншагъэр хъу-
мэнымкIэ и министр Му-
рашко Михаил узыншагъэм 
и Махуэр къыщызэIуихым 
къыхигъэщащ гъэлъэгъуэ-
ныгъэм и павильон къэс 
узыншагъэр хъумэным, про-
мышленностым, цIыхухэр 
медицинэ дэIэпыкъуны-
гъэкIэ къызэгъэпэщыным 
яхуэгъэзауэ зэрагъэхьэзы-
рар. «Абдежхэм упщIэ зыб-
жанэ къыщаIэт щIэныгъэ 
Iуэху гъэкIуэтэн, социаль-
нэ дэIэпыкъуныгъэ я лъэ-
ныкъуэкIэ, IэщIагъэлI па-
шэхэм ущагъэгъуазэ сыт 
хуэдэ ерыскъы къэуат пш-
хын хуейми, узыншэу ущы-
тын папщIэ гъащIэм дап- 

Сабийхэмрэ щІалэгъуалэмрэ ятеухуа, 
«Движение Первых» зи фІэщыгъэцІэ Уры-
сейпсо зэщІэхъееныгъэм и етІуанэ Зэхуэс 
екІуэкІащ. Абы хэтащ Къэрэшей-Черкес 
Республикэм щыщхэри. 

«Россия» Лъэпкъыбэ гъэлъэгъуэныгъэ-
форумым хэтащ ди хэгъуэгум икІа, нэры-
бгэ 11 хъу гуп. Ахэр — курыт еджапІэхэм 
я еджакІуэхэщ, студентхэщ, гъэсакІуэ-унэ-
тІакІуэ балигъхэщ. КъЧР-м икІа гупым и 
нэхъыжьу щытащ «Движение Первых» 
зэщІэхъееныгъэм и хэгъуэгу къудамэм и 
советым и унафэщI ГъукІэмыхъу Алинэ. 

Псори зэхэту Зэхуэсым къекІуэлІащ къэ-
ралым и хэгъуэгу зэхуэмыдэхэм къикІа 
нэрыбгэ мини 3-м щІигъу. 

Зэхуэсыр щызэхуащІыжым абы хэта-
хэм къахуеблэгъащ УФ-м и Президент 
Путин Владимир икІи и къэпсэлъэны-
гъэм къыщыхигъэщащ «Движение Первых» 
зэщІэхъееныгъэм и лэжьыгъэм, и хэлъ-
хьэныгъэм и мыхьэнэ иныр. 

«Шэч къытесхьэкъыми, апхуэдэу фыгу-
шхуэу, фыпабгъэу фи мурадым фыхуэ-
кІуэмэ — псори къывэхъулІэнущ. Иужьрей 
илъэсым фэ куэд фщІащ: лъэпкъ зэлъы-

ДэІэпыкъуныгъэр зэхуэхьэсынри, егъэ-
шэнри Зыуэ щыт республикэ штабым и 
нэІэм щІэту екІуэкІащ. КъЧР-м и Іэтащхьэ 
Темрезов Рэшид и унафэм ипкъ иту шта-
быр ядолажьэ СВО-м щыІэхэм я унагъуэ-
хэм, республикэм и ЦІыхубэ ЗэІущІэм (Пар-
ламентым) и тхьэмадэ Иванов Александр, 
«Зыуэ щыт Урысей» партым и къудамэу 
Уарп районым щылажьэм и секретарь Бо-
ташев Хьэзрэталий, УФ-м и Къэрал Думэм 
хэт депутат Узденов Солтан, республикэ 
Парламентым хэт депутат Боташев Аслъэн, 
Уарп район администрацэм и Іэтащхьэ 
Зайцев Михаил, «Уарп ГОК»-м и гене-

УФ-м и Президентыр хэхыным 
теухуа Iуэхугъуэхэм кІэлъыплъа-
кІуэхэр дэтхэнэ хэхыпІэ участкэ-
ми щылэжьэнущ.

Мазаем и 1-м Къэрэшей-Чер-
кес Республикэм и Жылагъуэ па-
латэм зэІущІэ щекІуэкІащ. Абы  
хэтащ хэгъуэгу Жылагъуэ пала-
тэм и пашэ Ляшовэ Еленэ, респу-
бликэм и жылагъуэ зэгухьэны-
гъэхэмрэ мыхыхьэхэкІ организацэ-
хэмрэ я пашэхэр. 

ЗэІущІэм къриубыдэу хэхыны-
гъэхэм зэрыщызэдэлэжьэнум теу-
хуа ЗэгурыІуэныгъэ лъэныкъуэ-
хэм зэдащІащ. Абы ипкъ иткІэрэ, 
хэхыныгъэхэр щекІуэкІкІэ граждан 
жылагъуэм къыбгъэдэкІа и лІы-
кІуэхэм кІэлъыплъакІуэм и къа-
лэнхэр ягъэзащІэу хэхыпІэ участ-
кэхэм щІэтынущ. Сыт, атІэ, Зэгу-
рыІуэныгъэ-дэфтэрым и мыхьэнэр, 
сыт хуэдэ къалэнхэр къахуэуврэ 
абы Іэпэ зэдыщІэзыдза лъэныкъуэ-
хэм? Абыхэми тегъэчынауэ хэгъуэгу 
Жылагъуэ палатэм щытепсэлъыхьащ. 

ЗэгурыІуэныгъэм къызэщІеубы-
дэ зэчэнджэщыныгъэхэри, гупсы-
сэхэмкІэ зэхъуэжэнри, лэжьыгъэм 
и нэхъыфІыпІэ Іэмалхэр гъэнэІуэн-
ри. А псори щхьэпэнущ УФ-м и 
Президентыр хэхынымкІэ кампа-
нэр екІуэкІыхункІи, хэхыгъуэ ма-
хуэхэми.  

Зэдэлэжьэныгъэм хэтынущ рес-
публикэм щыпсэу лъэпкъ къэскІэ 
я жылагъуэ зэгухьэныгъэхэм я лІы-
кІуэхэр, профсоюзхэр, мыхыхьэ-
хэкІ псапащІэ жылагъуэ организа-
цэхэр, щІалэгъуалэ, щІэнгъуазэ лІы-
кІуэхэр, Жылагъуэ кІэлъыплъакІуэ 

хуэдэу упылъыпхъэми».       
— Нобэ 75-нэ павильо-

ным и дэтхэнэ стендми 
къыщыгъэлъэгъуащ узын-
шагъэр хъумэнымкIэ хэ-
гъуэгухэм зыIэрагъыхьа 
ехъулIэныгъэхэр, ди къэ-
ралым и цIыху псоми еп-
хауэ. Ахэр амбулаторэ-по-
ликлиникэ звеном, стаци-
онар, фIагъ лъагэ зиIэ тех-
нологиехэмкIэ жылагъуэм 
дэIэпыкъуныгъэ зэрырагъэ-
гъуэт Iэмалхэращ.  

ЖытIэнщи, а оборудо-
ванэхэр ди хэгъуэгухэм 
нэхъ щыпхагъэкIхэм язы-
хэзщ икIи, абыхэм я фIы-
гъэкIэ, медицинэм и те-
плъэр кIуэ пэтми нэмыщI 
хъууэрэ макIуэ, — жиIащ 
федеральнэ министрым.  

КъЧР-м игъэхьэзыра стен-
дым фильм къыщагъэлъэ-
гъуащ узыншагъэр хъумэ-
нымкIэ ехъулIэныгъэу рес-
публикэм иIэм теухуауэ. 

КъинэмыщIауэ, хьэщIэхэм 

лъэкIыныгъэ яIащ дохутыр 
офтальмологыр зрагъэ-
плъыну, я лъым фошыгъуу 
хэлъымрэ я инсулиным и 
щытыкIэмрэ кърагъэпщы-
ну. ГъэлъэгъуапIэм нэры-
лъагъу щащIащ «Флора Кав-
каза» дзей зэгухьэныгъэм 
къыщIигъэкI хущхъуэхэр, 
щIэжыпс, къэкIыгъэ зэхуэ-
мыдэхэр.  

Ди хэгъуэгум и экспо-
зицэм еплъащ Урысейм 
узыншагъэр хъумэнымкIэ 
и министрым и япэ къуэдзэ 
Фисенко Виктор, узынша-
гъэр хъумэнымкIэ Феде-
ральнэ нэIэ къулыкъум и 
унафэщI Самойловэ Аннэ, 
Урысейм и Минздравым ме-
дицинэ дэIэпыкъуныгъэм-
рэ санаторэ-курорт Iуэхухэм-
рэ къызэгъэпэщынымкIэ и 
Департаментым и унафэщI 
Каракулинэ Екатеринэрэ 
абы и къуэдзэ Батурин Дмит-
рийрэ, Ставрополь крайм, 
Волгоград, Курск областхэм, 

Шэшэн Республикэм узын-
шагъэр хъумэнымкIэ я ми-
нистрхэр, Ингушетием, Къэ-
бэрдей-Балъкъэрым, Дагъыс-
таным узыншагъэр хъумэ-
нымкIэ я министрхэм я 
къуэдзэхэр. 

Узыншагъэм и Махуэр 
къызэIухыным и зы Iыхьэ 
хъуащ гъэлъэгъуэныгъэм 
еплъахэм къыхузэрагъэпэ-
ща физкультурэ програм-
мэр. Абыхэм Iэмал яIэт фи-
гуристкэ, Олимп джэгухэм 
я призёр, Дуней псом тIэу-
нейрэ и чемпионкэ, Евро-
пэм блэнейрэ и чемпионкэ, 
Урысейм спортым щIыхь 
зиIэ и мастер, УФ-м и Мин-
спортым и Жылагъуэ со-
ветым хэт Слуцкая Еленэ 
и гъусэу я Iэпкълъэпкъыр 
зэрагъэкIыну. Махуэм и 
кIэух дахэу щытащ «Сурга-
нова и оркестр» гупым къи-
та концертыр. 

Зыгъэхьэзырар
ЛЫХЬ Тимурщ

Абдеж къыщапщытэжащ Урысейм и хэгъуэгущІэ-
хэм дэІэпыкъуныгъэ ягъэгъуэтынымкІэ 2023 гъэм ялэ-
жьар, ягъэнэІуащ къэралым и Президентым къахуигъэу-
ва къалэнхэр ягъэзэщІэныр и лъабжьэу, зэфІахыну лэ-
жьыгъэхэр. 

Фигу къэдгъэкІыжынщи Къэрэшей-Черкес Респуб-
ликэм и нэІэм щІэтщ икІи дэІэпыкъуэгъу хуохъу Ста-
робельск, Луганск республикэхэм. 

Мы гъэм къалэну къапэщытщ къат куэду зэтет унэ, 
псы зекІуапІэ ухуэныгъэхэр зэлъэщIагъэхьэну. 

КъЧР-м и Iэтащхьэмрэ и Правительствэмрэ 
я пресс-къулыкъу

Къэрэшей-Черкесым и 
Iэтащхьэ Темрезов Рэшид 
Урысей Федерацэм и  Пре-
зидент Путин Владимир 
къыхилъхьа унафэм — уна-
гъуэм и Илъэсу зэрагъэу-
вам ипкъ иту, хэгъуэгум щы-
псэухэр зыхэт унагъуэ су-
рэт альбом къагъэщIыну 
иужь ихьащ.

«Зэкъым зэрыжысIар, 
иджыри къытезгъэзэжын-
щи, ди республикэр  — 
лъэпкъ куэду зэдэпсэу, пщIэ 
зэхуэзыщIу, зэныбжьэгъугъэ 
зяку дэлъу къызэдэгъуэгу-
рыкIуэ хэгъуэгущ. Уна-
гъуэхэм, лъэпкъхэм игъащIэ 
лъандэрэ къадокIуэкI нэ-
хъыжьым пщIэ хуэщIыныр, 
зэхущытыкIэ дахэхэм щIэ-
блэр щIэпIыкIыныр, зэдэIэ-

ВДНХ-м 

Узыншагъэм и Махуэр ягъэлъапIэ

комиссэр. 
— Жылагъуэ палатэр — щІэ-

плъыкІыныгъэ, зэгъэзэхуэныгъэ, 
жылагъуэ гупсысэхэр гъэнэІуэн, 
политикэ, граждан къэхъукъащІэ-
хэр, Іуэхугъуэхэр зи нэІэм щІэт къу-
лыкъуу щыткІэрэ, шэч хэлъкъым, 
лъэныкъуэгъазэ зыхуищІынукъым 
къэралымкІэ, абы щыпсэу дэтхэ-
нэмкІи мыхьэнэшхуэ зиІэ Іуэхум — 
Президентыр хэхыным ехьэлІа кам-
панэм, хэхыныгъэхэм. Абыхэм хэ-
тыну кандидатхэми, хэхакІуэхэми, 
лъэныкъуэ къэс я хуитыныгъэхэр 
хъума хъуным, и конституцэ лъэ-
кІыныгъэхэр щызу къигъэсэбэпы-
ным, хэхыныгъэхэм хабзэкъутэны-
гъэ къыхэмыхуэным папщІэ кампа-
нэм дэІэпыкъуэгъушхуэ хуэхъунущ 
жылагъуэ кІэлъыплъакІуэхэр. Гу 
зылъытапхъэщ: зы кІэлъыплъа-

кІуи кандидат щхьэхуэм и телъ-
хьэу щытынукъым, абы папщІэ Іэ 
яІэтыным къыхуриджэнукъым, ифІ 
е и Іей жиІэнукъым. КІэлъыплъа-
кІуэр — хэхыныгъэхэр нэІурытрэ 
хабзэр и тегъэщІапІэу екІуэкІы-
ныр къызэзыгъэпэщхэм языхэзщ. 
ЗэгурыІуэныгъэр зэдэзыщІа лъэ-
ныкъуэ къэс абыкІэ щІигъэбыдащ 
иджы щыщІэдзауэ дызэрызэдэла-
жьэр. 

КъинэмыщІауэ, Жылагъуэ кІэ-
лъыплъыныгъэмкІэ Купсэм и бжэ-
хэр зэІуихащи, абы дэтхэнэми лъэ-
кІыныгъэ ирет хэхыныгъэхэр зэ-
рекІуэкІым зыщигъэгъуэзэным-
кІэ, — жиІащ КъЧР-м и Жылагъуэ 
палатэм и пашэ Ляшовэ Еленэ. 

ЖыІэпхъэщи, Жылагъуэ пала-
тэмрэ НКО-мрэ хэхыныгъэ кампанэ 
къэс зэдэлэжьэныгъэ зэгурыІуэны-

гъэхэр зэдащІ. УФ-м и Президен-
тыр хэхыным теухуа махуэхэм хэ-
хыпІэ участкэхэм щылэжьэну кІэ-
лъыплъакІуэхэр КъЧР-м и Жыла-
гъуэ палатэм иригъэджащ. Эксперт-
хэмрэ егъэджакІуэхэмрэ республи-
кэм и район къэс щыІащ, кІэлъы-
плъакІуэхэм яхуэзащ, программэ-
хэм зыщагъэгъуэзащ, хэхыпІэ участ-
кэхэм къыщыхъункІэ хъуну щыты-
кІэхэм зэдыхэплъащ, зэпкърахащ. 

Фигу къэдгъэкІыжынщи, УФ-м 
Президентыр хэхыныр 2024 гъэм 
гъатхэпэм (мартым) и 17-м екІуэ-
кІынущ. УФ-м и Центризбиркомым 
и къыхэлъхьэныгъэщ гъатхэпэм и 
махуищ 15,16,17-р хэхыныгъэхэм 
траухуэну. ЖыІэпхъэщи, УФ-м и 
Президентыр хэхыным махуищ теу-
хуэныр мыр япэрейщ. 

ТУАРШЫ Ирэ

ВДНХ-м щекIуэкI «Россия» Лъэпкъыбэ гъэлъэ-
гъуэныгъэ-зэхуэсым и лэжьыгъэм ипкъ иту, Къэ-
рэшей-Черкес Республикэм и лIыкIуэ гуп хэтащ ме-
дицинэмрэ узыншагъэмрэ ятеухуа дауэдапщэхэм. 

ЗэІущІэ

Лэжьыгъэр ягъэнэІуащ
УФ-м и хэгъуэгухэм я зыужьыныгъэмкІэ Пра-

вительствэ комиссэм Урысейм и вице-премьер Хус-
нуллин Марат Москва дригъэкІуэкІа зэІущІэм 
КъЧР-м и Іэтащхьэ Темрезов Рэшид хэтащ. 

Унагъуэм и Илъэсым

Унагъуэ лъапIагъэхэр 
зыгъэщыпкъэу

пыкъуныгъэр.
Къыхызолъхьэ унагъуэм 

и Илъэсым ипкъ иту Къэ-
рэшей-Черкесым и сурэт 
альбом къэдгъэщIыну! 

Псори дызэдевгъэплъ 
унагъуэхэм пщIэ зыхуащIу 
щызэрахьэ сурэт уасэншэ-
хэм. Ди сурэт альбомыр 
гъэнщIа ирехъу фи жьэгу-
хэм, фигухэм я хуабагъэкIэ, 
сабий цIыкIухэм, балигъ-
хэм, щIалэгъуалэм, илъэс 
куэд щIауэ зэдэпсэухэм, па-

сэм траха, нобэрей сурэт-
хэмкIэ. Гулъытэ зыхуэщIы-
пхъэщ зэныбжьэгъугъэр, 
пщIэ зэхуэщIыныгъэр, зэ-
къуэтыныгъэр зыгъэщы-
пкъэ  унагъуэхэм», — щи-
тхащ Темрезов Рэшид ТГ 
каналым.

Сурэтхэр евгъэхь хъунущ 
мы адресхэмкIэ: https://t.
me/temrezov_bot, https:// 
vk.com/rashidtemrezov, https: 
//ok.ru/rashidtemrezov.

Ди корр.

СВО-дэІэпыкъуныгъэ

ІуэхуфІым 
пащэу

Тонни 3-м нэс гуманитар дэІэпыкъуныгъэу Уарп районым СВО-м иригъэ-
шащ. ДэІэпыкъуныгъэм хохьэ дизель генераторыр, ноутбук, дизель автоном 
хьэкухэр, псы, ерыскъыхэкІ зэмылІэужьыгъуэхэр, нэгъуэщІхэри. ЗауэлІхэр 
зыщІэлъэІуа техническэ хьэпшып лІэужьыгъуэхэр зэрагъэпэщащ ахэр зыщІэ-
лъэІуахэм теткІэрэ. 

ральнэ унафэщІ Ходыко Игорь, «Флора 
Кавказа» АО-м и генеральнэ унафэщІ Коч-
каров Тимур сымэ я дэІэпыкъуныгъэ хэлъу. 

ЖыІэпхъэщи, СВО-р зэрыщІидзэрэ Къэ-
рэшей-Черкес Республикэр зауэлІхэми, Уры-
сейм къыхыхьа хэгъуэгущІэхэми я дэІэпы-
къуэгъу щыпкъэщ. Абы ипкъ иткІэрэ, гу-
манитар дэІэпыкъуныгъэу тонн 800 ира-
гъэшагъэххэщ. 

«Движение Первых»

ЩІалэгъуалэ 
     зэщІэхъееныгъэ

Жылагъуэ палатэм Хэхыныгъэхэм хуэкІуэу

Хабзэр и лъабжьэу

къуэтыныгъэм и Махуэм и щІыхькІэ жыг 
мелуани 2 хэфлъхьащ, СВО-м хэт зауэлІ-
хэм письмо мелуани 3-м щІигъу яхуевгъэ-
хьащ, Донбасс, Новороссием мин 400-м 
щІигъу тхылъу яхуевгъэшащ, А псоми мы-
хьэнэ ин яІэщ. ДяпэкІи куэд дыдэ влэ-
жьыфынущ фэ. Фи унэтІакІуэхэмрэ анэ-
адэхэмрэ фщІыгъущ икІи сыт щыгъуи 
фщІыгъунущ. Сэ сыхуейщ абыхэм фІы-
щІэ псалъэхэр яжесІэну. НэхъыфІыжщ ап-
хуэдэ Іуэху угъурлыр иджыпсту дыдэ, псо-
ри дызэщІыгъуу дгъэзащІэмэ», — жиІащ 
УФ-м и Президентым икІи апхуэдэу ящІащ. 

И къэпсэлъэныгъэм икІэм, Путин Вла-
димир зэщІэхъееныгъэм хэтхэм ящІыгъуу 
игъэзэщІащ Урысей Федерацэм и Гимныр. 

«Движение Первых» щІалэгъуалэ зэ-
щІэхъееныгъэм и Зэхуэсышхуэр щІышы-
лэм и 30-м щегъэжьауэ мазаем и 1-м 
нэгъунэ екІуэкІащ. Абы хэтахэр махуэ 
къэс хэлэжьыхьащ мастер-классхэм, сес-
сие зэхуэмыдэхэм, утыку зэпсэлъэныгъэ-
хэм, «Россия» гъэлъэгъуэныгъэм. Балигъ-
хэмрэ ныбжьыщІэхэмрэ зэдагъэнэІуащ 
дяпэкІэ зэлэжьыну лъэныкъуэхэр. 

ШЫБЗЫХЪУЭ И.

Карачаевск къалэм и микрорайоныщІэм, Алмалы-Тала фIэщыгъэцIэр 
зезыхьэм, Тебэрды псым узэрызэпрыкI лъэс зекІуапІэ лъэмыжыщІэ 
щаухуащ. Ар КъЧР-м и Іэтащхьэ Темрезов Рэшид и унафэм тету зэфIахащ. 

ЖыІэпхъэщи, лъэмыжым социальнэ мыхьэнэ хэха иІэщ, еджакІуэ-
хэми балигъхэми я шынагъуэншагъэмрэ тыншыгъуэмрэ къызэгъэ-

пэщыным хуэгъэзауэ. ЛъэмыжыщIэр къызэІуахащ микрорайоныщІэм 
щыпсэухэм я гукъыдэжым, гуфIэгъуэм щІэжьыуэу. ЗэрагъэнэIуамкIэ, 
илъэс куэдкІэ яхуэлэжьа, къэбгъэсэбэп мыхъужыну лъэмыжыжьыр 
якъутэжынущ. 

Ди корр.

Социальнэ гъащIэ

ЛъэмыжыщIэм и фIагъыр

КЪЭРЭШЕЙ-ЧЕРКЕС Республи-
кэр и нэхъыбэу зытегъэпсыхьар 
мэкъумэш Іуэхухэращ, щІыгум елэ-
жьынращ. Статистикэм къызэри-
гъэлъагъуэмкІэ республикэм щы-
псэум и нэхъыбэм я ІуэхущІафэри 
апхуэдэ лэжьыгъэхэм епхащ. Іуэ-
хум нэхъри зиубгъуным щхьэмы-
пэкІэ къанэкъым власть гулъы- 
тэмрэ къэрал дэІэпыкъуныгъэмрэ. 
Мэкъумэш хъызмэтым щылажьэ-
хэм, уней хъызмэт зезыхьэхэм 
илъэс зэхуэмыдэхэм грантхэр хуа-
гъэфэщащ икІи а хабзэфІым пащэ-
кІэрэ, республикэм и гъавэгъэкІ-
хэм, Іэщхъуныгъэм телажьэхэм, 
жыг хадэ зыщІэхэм къэрал дэІэ-
пыкъуныгъэхэр, грант, субсидие, 
хуэгъэкІуэтэныгъэ зэмылІэужьы-
гъуэхэр лъагъэс. Апхуэдэ зыщ ди 
псалъэр зытеухуа, Бэвыкъуэ къуа-
жэм щыпсэу Гъуэзджэшхэ Сэфар-
бийрэ Асярэ я бынунагъуэ лэжьа-
кІуэшхуэр.  

Бэвыкъуэ къуажэм къыхэплъэу, 
ауэ пэмыжыжьэ дыдэу и унагъуэ 
хъызмэтыр къыщызэригъэпэщащ 
Гъуэзджэш Сэфарбий. Зыгъэ, 2016 
гъэм деблэгъат а лэжьакІуэшхуэм 
и хъызмэтым, уеблэмэ мэл къеху-
лІэжынми мащІэу дыхэлэжьауэ 
щытащ а пщыхьэщхьэм. Дазэры-
хуэкІуам и щхьэусыгъуэр Гъуэзджэ-
шым и лэжьэкІэфІым къинэмы-
щІауэ, грант къызэрыхуагъэфэщам, 
ар къызыхуигъэсэбэпам зыщыд-
гъэгъуэзэнрат.  

— МащІэкъым къарууи мылъку-
уи етхьэлІар хъызмэтым. Арами, 
иджыри дызэлэжьыну щыІэр гъу-
нэжщ. Ди мурадхэр къыддэхъу-
ным фІыуэ щхьэпэнущ грантыр. 
ЖыІэпхъэщи, апхуэдэ дэІэпыкъу-
ныгъэм хущІэкъур мащІэкъым, 
ауэ псоми къайхъулІэкъым икІи и 
нэхъыбэм къагурыІуэкъым абы и 
щхьэусыгъуэр. Гу лъезгъэтэну 
сыхуейт: грантыр нокІуэкІэ къы-
плъыскъым, проект бгъэхьэзыру 
щІэбгъэбыдэжыфын хуейщ. Абы 

Капитальнэ зэгъэзэхуэжыны-
гъэхэр здрагъэкIуэкIа гъуэгухэм 
ящыщщ: «Нартсанэ-Карачаевск» (км 
6,8-рэ), «Мейкъуапэ-Карачаевск» (км 
2,5-рэ), «Псемён-Пхие» (км 9), «Усть-
Жэгуэтэ-Терезэ» (км 6). Асфальты-
щIэ щагъэтIылъащ «Мейкъуапэ-
Карачаевск» (км 3,6-м), Черкесск 
къалэм и уэрамхэр зэпызыщIэ   
щIыпIэ 28-м, Жэгуэтэ псым телъ 
лъэмыжым къыщыщIэдзауэ «Усть-
Жэгуэтэ-Терезэ» кIуэ гъуэгум (по-
гоннэ метри 106,7-рэ). 

ЩызэрахъуэкIащ Инжыджышхуэ 
псыр зыщIэж лъэмыжым уикIыу 
«Исправнэ-Башкиркэ-Кобу-Баши» 
узэрыкIуэ гъуэгур (п.м 39,18-рэ), 
Псыжь псыр ежэхыу «Карачаевск-
Сары-Тюз» гъуэгум телъ лъэмыжыр 
капитальнэу зэтрагъэпсыхьыжащ 
(п.м 25,3-рэ). ГъуэгущIэхэр щагъэ-
тIылъащ Учкулан хэкIыу Кара-
чаевск кIуэ (п.м 39,6-рэ), Красный 
Восток къуажэ кIуэцIым телъ  
(п.м 71,4-рэ) лъэмыжхэми. 

Мы тхыгъэр си къалэмым къыщIэкIащ 
1988 гъэм, «Ленин нурым» корреспонденту 
сызэрыщылажьэрэ илъэс нэхъ мыхъуауэ. Ар 
тетащ 1988 гъэм мэкъуауэгъуэм и 14-м къыдэ-
кIа номерым.

Ди обществэм и гъащIэм щекIуэкI демо-
кратизацэмрэ хэIущIыIугъэм зэрызиубгъумрэ 
нэхъри белджылы ищIыну, парт унафэкIэ 
игъэщыпкъэну дыщогугъ е XIX Союзпсо парт 
конференцэм. Апхуэдиз политическэ мыхьэнэ 
зиIэ зэIущIэм делегату ухахыныр пщIэшхуэщ. 
Апхуэдэ пщIэ зыхуагъэфэща коммунистхэм 
ящыщщ «Южнэ» совхоз-комбинатым и мас-
тер-хадэцIыкIухэкIгъэкI Хьэсэрокъуэ Фазилэт 
Мыхьэмэт и пхъур.

Къубинэ къуажэм щыщ бзылъхугъэр мыб-
дежым щолажьэ тепличнэ комбинатыр зэра-
утIыпщ лъандэрэ. И гуащIэдэкI стажыр щиу-
блащ Черкесск къалэм. Тепличнэ комбинатыр 
зэраухуэр щызэхихым, куэдрэ мыгупсысэу 
щIэтIысхьауэ щытащ Невинномысск дэт епщы-
кIузанэ IэщIагъэ-техническэ училищэм – абы 
щагъэхьэзырт хадэцIыкIухэкIгъэкIхэр. Илъэ-
ситIкIэ абы щыIащ, зы мазэ еджэмэ, етIуанэм 
тепличнэ комбинатым щылажьэу. 1979 гъэм 
ар хэхьащ ебгъуанэ блокым и етIуанэ звено-
уэ Шамаро Еленэ Январбиевнэ зи пашэм.

Зыпэрыувар IуэхущIэт, гъэщIэгъуэнт. Евро-
пэм щынэхъ ин дыдэхэм ящыщу ялъытэ комби-
натым зыщиубгъуащ ди щIыналъэм. Мыбде-
жым гъэ кIыхьагъым къыщагъэкIт нащэ, пIэтI-
рэжан, болгар шыбжий. А хадэцIыкIухэкIхэр яIэ-
рохьэ москвадэсхэм.

«Iуэху мыублэм блэ хэсщ» зэрыжаIэу, гугъу 
дехьащ лэжьыгъэщIэхэр къэгъэIэрыхуэным. 
Хьэсэрокъуэ Фазилэт игу къегъэкIыж:

— Технологие пэрытым тещIыхьа, иджырей 
техникэмкIэ узэда лэжьыгъэм цIыхур щIэх 
дыдэ дихьэхащ. Iуэхум щхьэпащ мыбдежым 
цIыхум щыхуащI гулъытэри. Теплицэм Iутхэм 
псори и зэманым икIи пэрыуэгъуншэу ягъуэт. 
ЦIыху лэжьакIуэхэм я дежкIэ нэхъыщхьэхэм 
ящыщщ псэупIэкIэ къызэгъэпэщауэ щытыныр. 
ИкIи куэд мыщIэу Къубинэ ипщэкIэ къыщы-
зэфIэуващ къат куэду зэтет псэупIэ унэхэр. 
Мыбдежым щыпсэур теплицэм и лэжьакIуэ-
хэращ. Сэ си гуащIэдэкI ехъулIэныгъэхэр ди 

Мы гъэм мазаем и 3-м республикэм и 
нагъыщэ нэхъыщхьэхэр къызэращтэрэ 
илъэс 30 зэрырикъум дытепсэлъыхькІэ-
рэ, Іэмал имыІэу, нэгъуэщІ зы щытыкІэ-
ми гу лъыттэну дыхуейщ. АтІэ, ди респуб-
ликэм и Ныпыр къэзыгъэщІауэ щытар 
сурэтыщІ цІэрыІуэ, ди лъэпкъэгъу, зи хьэд-
рыхэ дахэ хъун Къущхьэ Назирщ. Сурэ-
тыщІ, творческэ цІыху мымащІэ зыхэ-
лэжьыхьа зэхьэзэхуэшхуэм иужькІэ, Къу-
щхьэ Назир и лэжьыгъэр псоми яфІэкІыу, 
нэхъ купщІафІэу къалъытэри, 1994 гъэм 
къащтауэ щытащ. 

КъЧР-м и Ныпыр плъыфищу зэхэлъщ 
икІи дэтхэнэми мыхьэнэ хэха иІэщ. Щхъуан-
тІэр — мамырыгъэщ, уафэ къащхъуэращ. 
Удзыфэр — ди республикэм и щІыуэпсым 
и дахагъымрэ и беягъымрэ я нагъыщэщ. 
Плъыжьыр — зэІузэпэщыныгъэмрэ хьэ-
щІагъэ-жумартыгъэмрэ къэзыгъэлъагъуэщ. 
Ныпым и кур зыубыд сурэтым бгыхэмрэ 
дыгъэмрэ щыдолъагъу. Ари гупсысэ куур 
зи лъабжьэщ — атІэ, республикэм и бгы-
хэм ялъос хэгъуэгум и щІыгухэм я Іыхьэ 
4\5-р. Ныпыр и бгъуагъкІэ нэхъ инщ и 
кІыхьагъым нэхърэ.

1994 гъэр Къэрэшей-ЧеркесымкІэ къы-
зэрымыкІуэ хъуащ, хэІэтыкІащ. АтІэ, а илъэ-
сым къащтащ республикэм и Гербымрэ 
Ныпымрэ. КъагъэщІащ республикэм и япэ 
Правительствэр. 

Гербым и теплъэгъуэ нэхъыщхьэр зы-
теухуар лъахэр зэрыбей бгыхэращ. Сурэту 
къащтащ, Европэм щынэхъ лъагэ дыдэу 
къалъытэ дыкъуакъуитІ Іуащхьэмахуэ 
бгыр. Бгыр къызэщІеубыдэ дыщэпсыфэ 
уэрдыхъум. Абы къытопсэ дыгъэр, ибгъу-
хэр ягъэдахэ узыншагъэм, зэІузэпэщы-
ныгъэм, фІыгъуэм я нагъыщэу ябж кав-
каз къандзэлыкъухэм (рододендронхэм). 
Гербым и щІагъыр еубыд республикэм 
щыпсэухэм я хьэл-щэн угъурлыр — хьэ-
щІэгъафІэр, берычэтыр, угъурлыгъэр зы-
гъэлъагъуэ дыщэ фалъэм.

Къэрал дамыгъищым ящыщ Гимным 

наІуэ ищІу щытын хуейщ хъызмэ-
тым и мурадхэр, ахэр ауэ тедзэкІэ-
рэ къэмыгупсысауэ, атІэ, я зэфІэкІ-
хэр, дэІэпыкъуныгъэр къаІэрыхьэ-
мэ зыхуагъэлэжьэнумрэ зыпэлъэ-
щынумрэ къигъэлъагъуэу щыты-
пхъэщ. Грантыр зыхуагъэнэІуа Іуэху-
ми къыхуагъэсэбэпыжыпхъэщ, — 
къыддэгуэшат Сэфарбий. 

Абы къыдэкІуэу дыщигъэгъуэ-
зат и мурадхэм: Іэщым, мэлым я 
щІэтыпІэхэр, жьауапІэхэр ящІы-
нущ, хъызмэтым зрагъэубгъунущ. 

Унагъуэ Іуэхум зэрызиужьар  
нобэ нэрылъагъущ. Хъызмэтым 
2022 гъэм аргуэру къэрал грант 
къылъысащ икІи икъукІэ фейда-
фІэу къигъэсэбэпащ. Апхуэдэу, мы 
зэманым хъызмэтым Іэщышхуэуи, 
мэлуи зэрихуэм я бжыгъэм хэ-       
хъуащ, псэуалъэхэр, Іэщ ІыгъыпІэ-
щІэтыпІэхэри икъукІэ ефІэкІуащ, 
щІэ куэд яухуащ, лэжьакІуэхэм я 
псэупІэхэри хэтыжу. Ауэ, а псоми 
къадэкІуэу, хъызмэтым текІуадэ-
ми зыхэпщІэу хэхъуащ. АтІэ, епха-
уэ ягъашхэ Іэщым, псалъэм пап-
щІэ, зы жэщ-махуэм мащІэкъым 
Іусыпхъэрэ мэкъумылэу яшхыр.

— Танэ цІыкІухэр килограмм 
40-50-т зэрыхъур епхауэ дгъэшхэн 
щедгъэжьам. Зы илъэсым къриу-
быдэу абыхэм я хьэлъагъыр ки-
лограмм 450-500-м нэсынущ. Ар 
пхуэзыгъэлъэкІынур я шхэным 
фІыуэ уегугъумэщ, яшхыр зэмы-
лІэужьыгъуэу зэхэбгъэувэмэщ. Пса-
лъэм папщІэ, жом цІынэр гъунэн-
шэу, яшхыфым хуэдиз ядогъэгъуэт, 
концентрат зэмылІэужьыгъуэхэр 
махуэ къэс ядот. Абы хэгъэхьэж 
мэкъумылэр. Зы Іэщым махуэм 
мэкъумылэу килограмми 5-6, кон-
центрату килограмми 3-4 ешх. 

ЩІымахуэм Іэщыр хэпшыфы-
нукъым и ныбэ изу умыгъашхэ-
мэ. Абы ипкъ иткІэрэ, фІыуэ зызэ-
дгъэпэщащ. Мэкъу шыхьа къудей-
уэ 200-м щІигъу, хьэуазэу рулон 
80 дгъэхьэзыращ. Іусыпхъэ бы-
дэхэри диІэщ. Псом нэхърэ нэхъы-
фІыр — Іэщыр бгъэхъуэкІуэнращи, 
абыкІэ къэдгъэлалэкъым. Пэжыр 
жысІэнщи, ди Іэщыр сыт щыгъуи 
хъуэпсэгъуэу гъатхэм тыдогъэхьэ, я 
фэ изу, лыфІ ящІауэ, — и гуапэу къы-
хегъэщ унагъуэм я нэхъыжьым. 

ЖыІэпхъэщи, Гъуэзджэшхэ я уна-
гъуэм ис нэрыбгэ къэс хъызмэ-
тым щолажьэ. Бзылъхугъэхэр гъэ-
шым йолэжь, тхъу-кхъуей ящІ, са-
тум тралъхьэ.

— Гъэшым уелэжьыныр Іуэху 

хьэлъэщ. Арами, илъэс куэд хъуа-
уэ унагъуэкІэ ди ІуэхущІафэщ икІи 
зы гъэш литри дымыгъэкІуэду 
зыдохьэ. АбыкІэ дэІэпыкъуэгъуш-
хуэ къысхуохъу нысэ цІыкІур. Сэ 
солажьэри, лэжьапІэм сыкъызэ-
рикІыжу зыщІызогъакъуэ. Ди гуа-
пэщ ди гъэшхэкІхэм щІэупщІэ-
шхуэ зэраІэр. ЖыпІэнумэ, дапхуэ-
дизу дызэлэжь гъэшыр нэхъыбэ, 
къыхэтщІыкІыр зэмылІэужьыгъуэ 
дымыщІми, цІыхуу къыщІэупщІэ 
псоми данэскъым, — я унагъуэ Іуэ-
хум зэрыригушхуэр нэрылъагъуу 
къыхощ унэгуащэ Ася и псалъэхэм.  

ЦІыхухъухэри зэдэІэпыкъужу 
Іэщыр гъэхъунми, мэкъумылэр 
къэгъэгъерэтынми зэдыпылъщ. Сэ-
фарбий и къуэ Заур Мейкъуапэ 
дэсми, къокІуэрей, дэІэпыкъуэгъу 
мэхъу. Я къуэ нэхъыщІэр адэм 
сыт щыгъуи щІыгъущ.  

— Хъызмэтыр къызэрыдгъэщІ-
рэ зэрыунагъуэу дытолажьэ, Іуэху 
зэхэдз тщІыкъым. УзэдеІэмэ, Iуэ-
хур зэдэпщІэмэ сытри пхузэфІэкІы-
нущ, —жеІэ Заур. 

КъинэмыщІауэ, грантыр зырат 
хъызмэтыр зытетыпхъэ нэгъуэщІ 
хабзи щыІэщ — лэжьапІэкІэ цІыху 
зыбжанэ къызэригъэпэщын хуейщ. 
АтІэ, а къалэн Іыхьэри игъэзэ-
щІащ Сэфарбий. Нэрыбгитху егъэ-
лажьэ, я мазэ хьэкъ къаригъэлэ-
жьу, псэуалъэкІи, ерыскъыкІи къы-
зэригъэпэщу. 

ДяпэкІи мурадыфІхэр иІэщ 
Гъуэзджэш Сэфарбий икІи ахэр уна-
гъуэм къыдещтэ, я лъэкІыныгъэ-
хэми къагъэгугъэ. ТехникэфІхэр 
зыІэрагъэхьащ, трактор лъэры-
хьитІ къищэхуащи, абыхэмкІи щІы-
гум елэжьынущ, мэкъумылэр гъэ-
хьэзырыным трагъэкІуадэу щыта 
ахъшэри къахудидзэнущ…

Лэжьэн, пщІэнтІэн, ерыскъы къа-
бзэкІэ я щхьи, нэгъуэщІхэри къы-
зэрагъэпэщын ІуэхуфІым, гупсысэ 
угъурлым къыдэуш унагъуэм и гу-
гъэ псори къехъулІэну, нэхъри я 
лъабжьэр быдэ хъуну, я Іуэхухэр 
ипэкІэ кІуэтэну дохъуэхъу!

ТУАРШЫ Ирэ

и гугъу пщІымэ, ар нэхъ иужьыІуэкІэщ, 
1998 гъэращ къыщащтар. Мыбдежми, ды-
зэрыгушхуэнщи, ди лъэпкъэгъу, зэчииш-
хуэ зыбгъэдэлъа Даур Аслъэн тхьэмыщкІэм 
иш къахэжащ, «Древней Родиной гор-
жусь я!» фІэщыгъэцІэр зыгъуэтар Гимну 
хэгъуэгум щыІун щІыхьышхуэр хуагъэ-
фащэкІэрэ.  

ЩІэнгъуазэщ икІи гъэщІэгъуэнщ рес-
публикэ архивым щахъумэ тхыгъэхэм, дэф-
тэрхэм нэІуасэ захуэпщІыну. Апхуэдэу, абы-
хэм дызэрыщагъэгъуазэмкІэ, и щхьэ хущы-
тыж, хэгъуэгу щхьэхуиту Къэрэшей-Чер-
кес Республикэ хъуа нэужь, ипэхуным къи-
гъэсэбэпар Урысейм и хужь-щхъуантІэ-
плъыжь плъыфэхэр зезыхьэ урысей Нып-
ращ. Гербу къигъэсэбэпыр РСФСР-м ей-
рат. 1993 гъэм Советхэм я Президиумым 
къыхилъхьащ КъЧР-м езым и республикэ 
дамыгъэхэр къигъэщІынымкІэ зэхьэзэ-
хуэ зэхашэн жэрдэмыр. Абы теткІэрэ, зэ-
хьэрхуэрэгъу хъуахэм я лэжьыгъэхэр ма-
зитІкІэ кърахьэлІащ, хэплъащ. 

Зэхьэзэхуэм хэлэжьыхьащ сурэтыщІ 
цІэрыІуэхэри, зи щхьэ хуэлажьэхэри, сурэт 
щІыным дихьэххэри. Псоми хэплъа нэ-
ужь, кърахьэлІа проект куэдым я нэхъыфІ 
дыдэу къыхахащ сурэтыщІ Мижев Умар и 
ІэрыкІ, Гербым и проектыр. 

1994 гъэм, мазаем и 3-м Ищхьэ Сове-
тыр хэплъащ Къущхьэ Назир игъэхьэзы-
ра, республикэм и Ныпу щытынум и эс-
кизым. Къалъытащ абы зэхъуэкІыныгъэ 
мащІэ дыдэ гуэрхэр хэлъхьэжыпхъэу. Со-
ветым и зэІущІэр иджыри екІуэкІ щІы-
кІэт Къущхьэм пщэрылъыр щигъэзэ-
щІам икІи эскизыр къызыхуэтыншэ хъуа-
уэ къалъытэри, депутатхэми я арэзы-
ныгъэкІэ щІагъэбыдэжри, къащтащ. 

Апхуэдэу, 1994 гъэм, мазаем и 3-м къа-
щтащ республикэм и дамыгъэхэр, къэ-
ралым щыщ хэгъуэгуу зэрыщытыр щІэ-
зыгъэбыдэхэр. 

ШЫБЗЫХЪУЭ Ирэ

Дамыгъэ нэхъыщхьэхэр

Илъэс 30-кІэ узэІэбэкІыжмэ, мазае мазэм, КъЧР-м и Ищхьэ Советым и уна-
фэкІэ, щІагъэбыдэжри, къащтауэ щытащ ди хэгъуэгум и Ныпымрэ и Гимнымрэ. 

Унагъуэм и Илъэсым

УзэдеІэмэ, уегугъумэ…

«Черкес хэку» – илъэси 100

Гъуэгу махуэ, Фазилэт!
IуэхущIафэм иIэ мыхьэнэмрэ къыхуащI гулъы-
тэмрэ япэджэжу жысIэми сыгъуэщэнукъым.

Фазилэт жиIэхэр пэжщ. Япэрей гуащIэдэкI 
ехъулIэныгъэхэр звеном къыхуэкIуащ 1982 
гъэм, езыр теплицэм зэрыIутрэ илъэситI текIа 
нэужь. Нэрыбги 7 нэхъ мыхъу звеном цIыху 13-м 
ятегъэпсыхьа къалэныр игуэщIащ. Япэрей ехъу-
лIэныгъэм Фазилэт къаруущIэхэр къыхилъ-
хьащ, нэхъри игъэгушхуащ. Абы лъандэрэ еб-
гъуанэ блокым и етхуанэ звеном и Iуэхухэр 
фIы дыдэу зэкIэлъокIуэ.

Мыбдежым щыIэ парт организацэм и се-
кретарь Чымчэт Псэбыдэ къытхутопсэлъыхь 
хадэцIыкIухэкIгъэкIхэм я парт гъащIэм:

— Зэ папщIэ къыпфIэщIынущ ди комму-
нистхэр парт Iуэхухэм яхунэмысу. Сыт щхьэ-
кIэ жыпIэмэ, ахэр зы дакъикъи Iуэхуншэ хъу-
къым. Ауэ сыт хуэдизу зэманыр зэпэмыубыда-
ми, абыхэми жылагъуэ гъащIэм къыхуагъуэт 
къарурэ зэманрэ. ИкIи абыхэм сыт и лъэны-
къуэкIи фIыкIэ къахощ Хьэсэрокъуэ Фазилэт.

Фазилэт коммунист партым хыхьащ 1985 
гъэм. Абы таучэл трищIащ зыми и чэнджэщ 
хэмыту, езым и гукъыдэжкIэ, и хьэрычэткIэ. 
Куэд мыщIэу бзылъхугъэм и цIэр фIыкIэ 
игъэIуащ. Хьэсэрокъуэр цIыхубэ депутатхэм я 
Усть-Жэгуэтэ къалэ Советым и депутатщ. 
КъыгуроIуэ теплицэм щылажьэхэр зыпэщIэхуэ 
гугъуехьхэр, тегъэчынауэ ещIэ ахэр къызэнэ-
кIа зэрыхъуну Iэмалхэр. Теплицэм ущылэжьэ-
ныр тыншкъым, абдежым сыт щыгъуи хуабэ 
пэзэзщ, хьэуар хуабжьу псыIэщ. А щытыкIэхэм 
цIыхум и узыншагъэмкIэ зэран къахьми, зы-
гъэпсэхугъуэ зэману къратыр лэжьэгъуэ ма-
хуэ пщыкIуий къудейщ. А псори зэхищIыкIыу, 
Фазилэт пылъщ цIыхухэм я щыIэкIэ-псэукIэр 
егъэфIэкIуэным, я гугъуехьхэр яхуэгъэпсын-
щIэным. Иужьрей хэхыгъуэм депутат Хьэсэ-
рокъуэм пщэрылъуу (наказу) къратауэ щы-
тащ тепличнэ комбинатым и лэжьакIуэхэм я 
зыгъэпсэхгъуэ зэманыр купщIафIэ щIыным хуэ-
унэтIа Iуэху белджылыхэр зэфIихыну. Иджы 

тенджыз-ФIыцIэ Iуфэм, Геленджик деж, депу-
татым и жэрдэмкIэ щаухуэ зыгъэпсэхупIэ базэ.

Комбинатым и парт комитетым и секре-
тарь Скрипалев Анатолий и дэIэпыкъуныгъэ-
кIэ езы Фазилэт къыщыдгъуэтащ и лэжьапIэм. 
Бзылъхугъэр си нэгу къызэрыщIэзгъыхьамрэ 
слъэгъуамрэ зэрызэтемыхуэр сфIэгъэщIэгъуэн 
дыдэ хъуащ. КъыщIича нащэхэр гу цIыкIукIэ 
хьэсэхэм къыхэзыша бзылъхугъэ псыгъуэ цIы-
кIур Союзпсо парт конференцэм и делегату 
фIэщ щIыгъуейт. Ауэ пэжыр пэжщ. Фазилэт 
зэрыукIытапэр хуэмыгъэпщкIуу къыдбгъэдохьэ. 
Иужьрей зэманым абы и цIэр зэрыобласту зэ-
рызэлъащIысам есэн лъэкIкъым.

Фазилэт гугъу ехьурэ къэтэджащ. ЕджапIэм 
щIэс щIыкIэ и анэр дунейм ехыжащ. И адэми 
абы куэд кIэлъигъэщIэжакъым. Къубинэдэсхэм 
жаIэр а цIыхухэр пщIэрэ щхьэрэ яIэу зэрыпсэ-
уар. Фазилэти заригъэубакъым. И лэжьыгъэ 
хьэлэлкIэ псэуным зритащ.  Нобэ къыхуащI 
пщIэр, къраплъ фэр хуэфащэ дыдэщ. 

Бзылъхугъэр щIэм хуопабгъэ зэпыт, и лъэ-
кIыныгъэхэм зарегъэужь. Лажьэурэ абы къиу-
хыжащ Загорскэ мэкъумэш техникумыр. Агро-
ном IэщIагъэр и Iуэхум къызэрыщхьэпам и щы-
хьэтщ иджы абы и къалэныр проценти 105-
112-кIэ зэригъэзащIэ зэпытыр. Звеном къа-
лэнкIэ метр зэбгъузэнатIэ къэс къытрихын хуей 
хадэцIыкIухэкI килограмм 17,5-р нигъэсащ кило-
грамм 18-м. Псори зэхэту мы гъэм и япэ илъэс 
ныкъуэм зэлэжь хьэсэхэм звеном къытрихащ 
хадэцIыхухэкI тонн 270-рэ. Илъэс ныкъуэм и 
къалэныр къызэфIигъэкIагъэххэщ.

Хьэсэрокъуэм и парт стажыр илъэсищ нэхъ 
мыхъуми, и гупсысэкIэ узыншэр къыдокIуэ и гуа-
щIэдэкI хьэлэлым. Бзылъхугъэм и Iуэху еплъы-
кIэр, и дуней тетыкIэр зэманым къигъэув щы-
тыкIэхэм сыт и лъэныкъуэкIи ятегъэпсыхьащ.

Областым и коммунистхэм дзыхь къыщы-
пхуащIакIэ, IуэхуфIхэмкIэ къыпщогугъ, Фази-
лэт. ГъуэгуфI утихьэ!

Зыгъэхьэзырар ДЭБАГЪУЭ Хьэтызэщ

Гъуэгухэр

Мардэхэм иту
Абы къинэмыщIауэ, «Хэгъуэгу, 

районзэпх, щIыпIэ мыхьэнэ зиIэ 
автомобиль гъуэгухэм загъэужьы-
ным щхьэпэн» федеральнэ проек-
тыр ягъэзащIэкIэрэ, «Черкесск-Хьэ-
бэз-Архъыз» гъуэгум километри 
5,2-рэ къызэщIэзыубыдэ гъуэгу Iы-
хьэм елэжьащ. Абы храгъэубыдащ 
Бэвыкъуэ (км 1,795-рэ), Малэ Зе-
ленчук (км 1,4-рэ), Зеикъуэ къуа-
жэхэри (км 2,005-рэ).  

«Куэш-Хьэблэ-Инжыдж-КIы-
кIун» хэгъуэгу гъуэгум щыщIэдза-
уэ Елбыргъэн къуажэм, Тобылхэ я 
уэрамымрэ Iэщ щаIыгъ фермэмрэ 
янэсу километри 5,379-м асфальт 
щызэрахъуэкIащ. Мы зэгъэзэхуэжы-
ныгъэр зэфIагъэкIащ 2023 гъэм 
УФ-м кърихьэжьауэ щыта «Къуажэ 
щIыпIэхэм комплекснэу загъэужьын» 
къэрал программэм игъэзащIэ 

«Къуажэхэм я транспорт инфраст- 
руктурэм загъэужьын» федераль-
нэ проетым и фIыгъэкIэ. 

Къэрэшей-Черкесым и Iэтащхьэ 
Темрезов Рэшид зэрыжиIамкIэ, иджы 
щыIэ транспорт инфраструктурэ 
пэрытыр, шэч хэмылъу, ди къэ-
кIуэнум фIыкIэ дыпэзыгъаплъэщ. 

«Япэрауэ, ди республикэм и 
гъуэгухэм я щытыкIэм елъытащ 
цIыхухэм я гукъыдэжыр зыхуэдэнур. 
КъЧР-м шынагъуэншагъэр къы-
щызэгъэпэщамэ, ди курортхэм ту-
ристу къекIуалIэм и бжыгъэм кIэ-
рыхунукъым.   

Гъэ къэс гъуэгу куэд зэдгъэзэ-
хуэжми, ди хэкуэгъухэр арэзы те-
хъуэу пхужыIэнукъым щIымахуэ-
кIэ абыхэм ягъуэт щытыкIэм. КъЧР-м 
ухуэныгъэмрэ псэупIэ-коммуналь-
нэ хъызмэтымрэкIэ и Министерст-

вэм и пщэ изолъхэ а Iуэхум гулъы-
тэ нэхъыбэ хуищIыну, гъуэгухэм 
я фIагъымрэ абы ехьэлIауэ лэжьы-
гъэу ирагъэкIуэкIымрэ и нэIэ три-
гъэтыну. 

Транспорт инфраструктурэм зра-
гъэужьын, промышленнэ, мэкъу-
мэш хъызмэт предприятэхэм, ку-
рортхэм уазэрекIуалIэ гъуэгухэр 
къызэгъэпэщауэ щытын папщIэ, 
хэгъуэгум и Правительствэми де-
путатхэми лъэIукIэ захузогъазэ 
гъуэгухэр зэпэщ щIыным ахъшэ 
нэхъыбэ трагъэкIуэдэну икIи нэхъ 
щIэгъэхуэбжьауэ лэжьыгъэр ягъэ-
кIуэтэну. Хэгъуэгу, районзэпх мар-
дэхэм игъэувапхъэ, зэгъэзэхуэжы-
пхъэ гъуэгухэр 2027 гъэм пщIон-
дэ процент 55-кIэ къызэдгъэпэ-
щауэ щытын хуейщ», — жиIащ 
Темрезов Рэшид КъЧР-м и ЦIыху-
бэ ЗэIущIэм (Парламентым) защы-
хуигъэзам. 

ЛЫХЬ Тимур

МахуэщI

«Черкес хэку» газетым и хьэщІэщым 
къеблэгъащ Дагъыстан Республикэм и 
лІыкІуэу Къэрэшей-Черкес Республикэм 
щыІэ Магомедов Мыхьэмэтрэ абы и дэІэ-
пыкъуэгъу Манапов Рэмэзанрэ. 

ХьэщІэхэр яІущІащ лъэпкъыбзэхэмкІэ 
республикэм къыщыдэкІ газетхэм я жур-
налистхэм. ЗэІущІэм къриубыдэу Магоме-
дов Мыхьэмэт къытепсэлъыхьащ респуб-
ликитІым яку дэлъ сату-экономикэ зэдэ-
лэжьэныгъэ-зэпыщІэныгъэм, абы теухуа 
ЗэгурыІуэныгъэм. Къыхигъэщащ апхуэдэ 
зэпыщІэныгъэм лъэныкъуэгъазэ зэхуэ-
мыдэхэмкІэ зызыужь зэдэлэжьэныгъэ куп-
щІафІэр къызэрыдэкІуэр. 

КъинэмыщІауэ, республикитІым яку 
илъэс къэси нэхъри нэхъ щІэбыдэ зэны-
бжьэгъугъэ, зэІыхьлыгъэ зэпыщІэныгъэ 
угъурлыри щыхабзэщ.

ЖыІэпхъэщи, Магомедов Мыхьэмэт 
Къэрэшей-Черкес Республикэм щыхамэ-
къым. АтІэ, ар ди республикэм къызэрыдэ-
лажьэрэ, зэрыщыІэрэ илъэс 20-м щІигъуащ. 

— 1990 гъэхэм щегъэжьауэ Дагъыстан 
Республикэм и лІыкІуэ Къэрэшей-Черке-
сым щыІэщ. Ауэ, пэжыр жытІэнщи, лэ-
жьыгъэр зэтегъэпсыхьауэ жыджэру екІуэ-
кІакъым. 2003 гъэм Къэрэшей-Черкесым-
рэ Дагъыстанымрэ зэдэлэжьэныгъэ Зэгу-
рыІуэныгъэ зэдухылІащ икІи абы ще-
гъэжьауэ лэжьыгъэ мурадхэр дгъэнаІуэу, 
ди зэпыщІэныгъэм нэхъри зедгъэубгъуу-
рэ дызэдолажьэ, дызэкІэлъокІуэ, — жи-
Іащ Магомедовым. 

Апхуэдэ ЗэгурыІуэныгъэм илъэс зэхуэ-
мыдэхэм, зэманым къигъэув щытыкІэ-
хэмрэ къэхъукъащІэхэмрэ тещІыхьаурэ, 
зэхъуэкІыныгъэхэр халъхьэурэ къокІуэкІ, 
Іуэхухэр нэхъри нэхъыфІ зэрыхъуным 
хуэунэтІауэ.

ЖыІэпхъэщи, республикэхэм я зэпы-
щІэныгъэм и лъэужьыфІыр щынэры-
лъагъущ спортми, щэнхабзэми, щІэнха-
бзэми, сатуми.

— ПсымкІэ Дагъыстаныр гугъу йохь 
икІи апхуэдэ щытыкІэ хьэлъэм дыкъокІ 

Къэрэшей-Черкесым къытІэригъэхьэ псым 
и фІыщІэкІэ. Сату зэпыщІэныгъэм и фІы-
щІэкІэ догъуэт ухуэныгъэ пкъыгъуэхэр, 
тхылъымпІэр, гъэшхэкІыр, жыпсыр, цым 
къыхэщІыкІа хьэпшыпхэр, къинэмыщІ 
куэди. Дагъыстаным куэду къыраш пхъэ-
щхьэмыщхьэхэкІхэр. МащІэ-куэдми, сом 
меларди 4-м хуэдиз ди сату зэпыщІэны-
гъэм къегъэщІ. 

ЩІэныгъэ и лъэныкъуэкІэ зыхуэдгъа-
зэмэ, ди студент куэд щоджэ медицинэ 
ищхьэ еджапІэм, колледжым. 

Дагъыстаным къикІа сабийхэм илъэс 
къэси зыщагъэпсэху Тебэрды, Домбай, Ар-
хъыз. Фи республикэм никІахэм Дагъы-
стан хы Іуфэхэм фІыуэ зыщагъэпсэху, я 
узыншагъэкІи зыщапсыхь. 

Дагъыстан лъэпкъым къыхэкІа мащІэ-
къым щылажьэр ухуэныгъэхэр щекІуэкІ 
щІыпІэхэм. Красногорскэ ГЭС цІыкІухэр 
щаухуэм я гуащІэфІ халъхьащ. 

Щэнхабзэ и лъэныкъуэкІэ щхьэхуэу 
къыхэзгъэщыну сыхуейщ республикэр. 
Илъэс кІуам, Гамзатов Расул и юбилейм 
и щІыхькІэ щэнхабзэ Іуэхугъуи 150-м нэс 
щекІуэкІащ республикэм. ИкъукІэ жы-
джэру зыкъигъэлъэгъуащ Хьэбэз райо-
ным. Езыхэри Дагъыстаным едгъэблэ-
гъат, ауэ нэкІуэфакъым. 

Си щхьэкІэ, дагъыстан лъэпкъым къы-
бгъэдэкІыу псоми фІыщІэ фхудощІ ди лъэ-
пкъэгъу цІэрыІуэр апхуэдэу зэрывгъэлъэ-
пІам и цІэкІэ, — жиІащ Магомедов Мыхьэмэт.

АдэкІи республикитІым я зэпыщІэ-
ныгъэм пащэнущ зэдэлэжьэныгъэ угъур-
лыкІэ, зэныбжьэгъугъэ быдэкІэ. Абы и 
лъабжьэщ ЗэгурыІуэныгъэ дэфтэрыр. 
Абы ипкъ иту Дагъыстан Республикэм 
Къэрэшей-Черкесым и район зэхуэмы-
дэхэм зэгурыІуэныгъэхэр ядищІащ. 
Нэхъри зрагъэужьынущ республикитІым 
я сату-экономикэ, щІэныгъэ-техническэ, 
щэнхабзэ, социальнэ зэдэлэжьэныгъэм. 

ТУАРШЫ Ирэ

ЗэпыщІэныгъэ быдэ

Красный Восток къуажэ кIуэцIым телъ (п.м 71,4-рэ) 
лъэмыжхэми. 



3-нэ напэмазаем и 8, 2024 гъ. №9 (13871)

Черкес хэку газетыр — илъэси 100

Эрсакон  
къуажэ

Нобэ фи пащхьэ идолъхьэ Эрсакон къуажэм щыщу газетым илъэс зэхуэмыдэхэм къытехуа, сурэт теха-
уэ ди архивым къыхэна теплъэгъуэхэр. Ахэр къытыдодзэ "ди сурэт гъэтIылъыгъэхэр" рубрикэм щIэту, 
"Черкес хэку" газетыр илъэси 100 зэрырикъунум ипкъ иту. Сурэтхэм я нэхъыбэр тезыхар илъэс куэдкIэ 
адыгэ газетым щылэжьа Идрис Назирщ. Зи сурэт зыщтэжыну хуейр, редакцэм фыкъыщIыхьэ.

Ди сурэт гъэтIылъыгъэхэр

Р — мы нагъыщэм къегъэлъагъуэ ар зыте-
тыр рекламэ тхыгъэу зэрыщытыр

Адыгэ-Хьэблэ, Нэгъуей районхэм я къэ-
рал автоинспекторхэр ныбжьыщIэ цIыкIу-
хэм дащIыгъуу «Засветись —  стань за-
метен на дороге!» щхьэщIэдзапIэм щIэта 
акцэр едгъэкIуэкIащ.

А шынагъуэншагъэ лэжьыгъэм къы-
хэтшащ Адыгэ – Хьэблэ къуажэм дэт пэ-
щIэдзэ еджапIэм и ЮИД отрядхэр.

Япэ щIыкIэ автоинспекторхэр еджа-
пIэм деблагъэри ныбжьыщIэ цIыкIухэм 
дерс ядедгъэкIуэкIащ ПДД хабзэхэр: лъэ-
сырызекIуэхэми, машинэкIэ кърашэкI-
хэми яхьэлIауэ зэрацIыхур зэхэдгъэкIыу.

Дыкъытепсэлъыхьащ гъуэгухэм щызе-
кIуэкIэ зэрахьэн хуей хабзэхэм, ахэр щIа-
гъэзэщIэн хуейм, пщыхьэщхьэхуегъэзэкI 
е жэщ хъуауэ гъуэгу техьамэ,  ящыгъхэм 
цIуугъэнэ зэрыхэлъыпхъэм. 

Инспектор ныбжьыщIэ цIыкIухэми 
ягу къагъэкIыжащ гъуэгу нагъыщэхэр, 

Мы махуэхэм «Черкес 
хэку» газетым и редакцэм 
къэпсэлъа Асанаевэ Фати-
мэ игу ихауэ фIыщIэ пса-
лъэ гуапэхэр яхужиIащ 
дзэм пыщIа IэщIагъэрыла-
жьэхэм. ЖиIащ зи цIэ къри-
Iуэхэм хуэдэхэр куэду щы-
Iэмэ, цIыхухэм я гъащIэр 
куэдкIэ нэхъ тынш зэры-
хъунур. 

Дыхуейщ Фатимэ зыте-
псэлъыхьахэм яхужиIам щIэ-
джыкIакIуэхэр фыщыдгъэ-
гъуэзэну. 

«Фи махуэ фIыуэ, адыгэ 
газетым и лэжьакIуэхэ! Дэ-
тхэнэ цIыхуми и лэжьы-
гъэм пщIэ къыщыхуащIым 
деж, ар езым и дежкIэ уа-
сэншэщ. АтIэ, абы къикIыр 
аращи, узытелажьэ Iуэхум 
нэгъэсауэ хыбощIыкI, жы-
лагъуэм сэбэп ухуохъу, 
цIыхухэм я гур, я псэр богъэ-
тынш… Лъэныкъуэ куэдкIэ 
лэжьыгъэм и уасэр къэ-
бгъэлъэгъуэфынущ.

Сызэрысабий лъандэрэ 
си дзэ Iуезгъэчыну е езгъэ-
дыжыну сфIэфIакъым. Си 
гугъэмкIэ, ар зыфIэгуапэр 
мащIэщ. Арами, нобэ зи 
гугъу сщIынур а фIыуэ 
сымылъагъуу щыта Iуэхум 
пыщIа медицинэ IэщIагъэ-
рылажьэхэм сызэрагъэтын-
шаращ. Сэ зыракъым. Зэры-
Хьэбэз къуажэу, уеблэмэ 
районым хыхьэ жылагъуэ-
хэм щыщхэми фIыщIэ пса-
лъэхэр гъунэжу хужаIэ зи 
гугъу сщIыну лэжьакIуэхэм. 

Илъэс 13-кIэ ди къэра-
лым и къалащхьэм щылэ-
жьауэ, Хьэбэз къуажэм къэ-

ЦIыхур щыIэхукIэ, унагъуэр псэ-
ухукIэ, хьэгъуэлIыгъуэри къадекIуэ-
кIынущ. Ар лъэпкъым и гъащIэм, и 
псэукIэм щыщ пкъыгъуэ нэхъы-
щхьэщ, уеблэмэ абы и фащэщ, и гъу-
джэщ, и тхыдэщ. 

ХьэгъуэлIыгъуэр цIыхугъэщ, адыга-
гъэщ. Уи гуфIэгъуэр зэрыпхузэфIэкI-
кIэ умыIэтыныр, абы цIыху щумы-
гъэгушхуэныр, щумыгъэхъуэхъуэныр 
гуэныхьщ. Апхуэдэущ пасэрей цIыхур 
абы зэрегупсысу щытар. ГуфIэ-
гъуэм цIыху нэхъыбэ кърихьэлIэху-
кIэ, абы къыщаIэта ерыскъыр, хъуэхъу 
жаIэу, нэхъыбэм яIухуэхукIэ нэхъы-
фIу ябжырт. Къалъытэрт абы къри-
хьэлIа, хэта цIыхухэм я бжыгъэм 
хуэдизу ныбжьыщIэхэм я насыпыр 
бэгъуэну, цIыхухэм жумартыгъэу яIар 
гуфIэгъуэр зытеухуа щIалэмрэ хъы-
джэбзымрэ я гъащIэм къыпищэну. 

ХьэгъуэлIыгъуэр тхьэлъэIупIэм 
къыпокIри, лъэпкъым и нэмысыр, 
дахагъэр, зэхэтыкIэр щагъэлъагъуэ 
мэхъу. Ар икIи хъуэхъуапIэщ, нэгу-
зыужьыпIэщ, зыгъэлъэгъуапIэщ, зы-
гъэсапIэщ. Ар мыдрей унагъуэ дауэ-
дапщэхэм ещхькъым, абы и хабзэ-
хэр къуажэхэм, псыхъуэхэм, куей 
къедзам, уеблэмэ зэрылъэпкъыу зэ-
дайщ, зэдагъэзащIэу, зэдыхуэсакъыу. 
Абы хэмыт хэплъхьэмэ е зыгуэр 
кIэрыбгъэхумэ, лъэпкъ хабзэм упэуву 
аращ, абыкIэ зыми хуит укъимыщIа-
ми. ХьэгъуэлIыгъуэр зэрызэхэт хъуа 
пкъыгъуэхэр гъащIэм къыхэкIри, ха-
бзэу зэфIэуващ. Абы и лъэныкъуэкIэ 
адыгэ хьэгъуэлIыгъуэм и Iыхьэ нэ-
хъыщхьэу щытагъэнщ мыпхуэдэхэр: 
лъыхъуныр, унаплъэр, нэчыхьытхыр, 
уасэIыхыр, нысашэр, тешэр е Iэнэ-
гъэуджыр, шэттегуэжыр, хъыджэбз 
Iэнэр, шынакъгъэкIэрахъуэр, щауэе-
гъэсэжыр. Абы иужькIэ ящIу щы-
тащ кIэлъыгъакIуэ, къыкIэлъыкIуэ, 
уагъэ идэ, псыхьэрыкIуэ, малъхъэ-
ишэ хуэдэхэр. 

Адыгэм пIэщхьагъ щащIкIэ, зэ-
мыщхьу а Iуэхур екIуэкIырт. Япэ-
рауэ, къэхъурт икIи, арат нэхъыбэр, 
лъэпкъитIри зэрыщIэу, зэгурыIуауэ 
благъагъэкIэ зэувалIэу, къинэмыщIа-

Нэхъ тегъэчынауэ жы-
пІэмэ, километр 1,932-рэ 
къызэщІиубыдэу Къэрэшей 
районым хыхьэ Хъумэрэ 
къуажэм, Кубань псым зы-
щаубгъуащ  2025 гъэм зэ-
нагъэсыну лэжьыгъэхэм. А 
щІыпІэхэри, нэгъуэщІхэри 
зэгъэзэхуэжыным ехьэлІауэ 
КъЧР-м и Іэтащхьэ Темре-
зов Рэшид республикэм и 
ЦІыхубэ ЗэІущІэм (Парла-
ментым) хуищІа Зыхуэгъэ-
зэныгъэм щыжиІат. 

КъинэмыщІауэ, капиталь-
нэ зэгъэзэхуэжыныгъэхэр 
щокІуэкІ Уарп районым хы-
хьэ Преграднэ станицэм хиу-

кIуэжри, къуажапщэмкIэ дзэм 
елэжь медицинэ IуэхущIапIэ 
къыщызэIуихащ дохутыр-
терапевт Индарокъуэ (Хъу-
псырокъуэ) Белэ Назир ип-
хъум.  Зэуэ жысIэнщи, сыт-
кIи фIыщэу зэтегъэпсыхьащ 
мы IуэхущIапIэр. 

УзэрыщIэбакъуэу, абдеж 
щылажьэхэр гуапэу, щабэу 
къопсалъэу къыппожьэ, уи 
Iуэху зытет дыдэм уща-
гъэгъуазэ, ар зэфIэха зэры-
хъунури тыншу къыбгура-
гъаIуэ. Гъэсэныгъэ дахэ зы-
хэлъ защIэщ. Я цIэ къиIуа-
пхъэщ дэтхэнэми: дохутыр-
ортодонт Шамановэ Инессэ, 
абы и дэIэпыкъуэгъухэу 
Муссэхэ Даянэрэ Цекъуэ 
Динарэрэ, администратор-

хэу Аслъэныкъуэ Риммэ, 
Чыкъуэ Аминэ сымэ.

Мы IуэхущIапIэм лэжьэн 
зэрыригъажьэрэ илъэс хъуа 
къудейщ. ИтIани, и цIэр фIы-
кIэ игъэIуащ абы щыла-
жьэхэм яхэлъ цIыхугъэмкIэ, 
гъэсэныгъэмкIэ, IэпщIэлъа-
пщIагъымкIэ. Я нэхъ щы-
тыкIэ хьэлъэми ахэр по-
лъэщ, гужьейкъым. Абыи 
къыбгурегъаIуэ зытелажьэ 
лъэныкъуэм абыхэм фIы-
щэу зэрыхащIыкIыр.

Си закъуэкъым мы меди-
цинэ IуэхущIапIэм щыла-
жьэхэм я Iуэху бгъэдыхьэ-
кIэм хуэарэзыуэ къыщIа-
гъэкIыжыр. Куэдым, куэд 
дыдэм я фIыщIэ псалъэ зэ-
хыдох. ИкIи, хужаIэу хъуар 

яхуэфащэ дыдэщ. Къахуэ-
кIуэ цIыху къэс бгъэдыхьэ-
кIэ щхьэхуэ къыхуагъуэт. 
Ар лэжьакIуэ нэхъусам и 
щэныфIщ.

ЖысIэ фIыщIэ, хъуэхъу 
псалъэ къэс къыздащтэ Хьэт-
къуэ Тезадэ, Кык Тамарэ, 
Къумыкъу Iэминат сымэ, 
нэгъуэщIхэми. Дыхуейщ мы 
медицинэ IуэхущIапIэм гугъу 
зыщезыгъэхь, цIыхухэм пса-
пэ куэд къахуэзыхь гупым 
я псэемыблэж гуащIэм фIы-
щIэ къыпэкIуэ зэпыту, ехъу-
лIэныгъэ зыIэрагъэхьэу зэ-
дэлэжьэну, зыужьыныгъэ 
нэхъыбэж ягъуэтыну, зы-
бгъэдэт Iуэхум гукъыдэж 
къахуихьыну!»

АСАНАЕВЭ Фатимэ

ФIыщIэ Дзэм елэжь IэщIагъэрылажьэм и Махуэм

Гулъытэ, IэпщIэлъапщIагъ

ПДД хабзэхэр зэращIэм

Хабзэ

ХьэгъуэлIыгъуэр
 дахэ щыхъур

уэ, урихьэлIэрт щIалэмрэ хъыджэ-
бзымрэ зэхуэарэзыуэ, я дежхэми ира-
IуэкIауэ, итIанэми, ямыщIэ хуэдэу, 
хъыджэбзыр «къыщагъэкIуасэ». Нэ-
хъыфIу, нэхъ хабзэу къалъытэр япэр 
арат, ауэ етIуанэри уэим ящIыр-
тэкъым. Хъыджэбзым и дежкIэ къе-
мыкIуу къалъытэрт ещанэр – абы и 
адэ-анэм, и лъэпкъым ямыщIэу ягъэ-
кIуасэмэ. ЩIалэр, лIыгъэ иIэу ябжми, 
гущIэгъуншэу, хьэкIэкхъуэкIагъэу 
къащыхъурт хъыджэбз игу ирихьар 
мыарэзымэ, абы теуэу унэидзыхьэу 
къихьыныр. 

ХьэгъуэлIыгъуэр дахэ щыхъур, ха-
бзэ псори щагъэзащIэр лъэпкъитI-
ри зэгурыIуауэ, зэрыщIэу благъагъэ-
кIэ щызэувалIэрт е хъыджэбзымрэ 
щIалэмрэ зэхуэарэзыуэ, абы я деж-
хэми «хьэуэ» къыхамыгъэкIауэ щызэ-
рышэм щыгъуэт. Хъыджэбзыр зыми 
емыупщIрэ-емыусэу кIуэса нэужькIэ 

апхуэдэ зэблагъэхэм я гур сыт щы-
гъуи зэхуэщIыIэу, зэхуэгуапэ хуэдэу 
защIми, щIалэм сыт и лажьэ, ауэ хъы-
джэбзым и лъэныкъуэм щIэх ящы-
гъупщэртэкъым. Унагъуэри благъа-
гъэри щымыIэфIыр, гъащIэр щыхьэ-
забыр унэидзыхьэм щыгъуэт, икIи 
апхуэдэу ежьа Iуэхур дахэ-дахэу щIа-
гъуэрэ зэтеувэжыртэкъым. Унэидзы-
хьэу яхьа бзылъхугъэр зыIуувэр Iэна-
тIэ бзаджэт, итIанэми, «ирахьэжьэри 
къытрахыжат е къигъэзэжат», — 
цIыхум зыхужримыгъэIэн щхьэкIэ, 
нэхъыбэм абы и щхьэр ирихьэхырти, 
къыхуигъэфэщам пэрыуэртэкъым. 

Ауэ мащIэтэкъым унэидзыхьэм пэ-
щIэувэну хэтхэр. Псом хуэмыдэу хъы-
джэбзым дэлъху иIэмэ. Мыбы щы-
гъуэ Iуэхум нэхъыжьхэр хагъэхьэрт. 
Унэидзыхьэр щIалэгъуалэ Iуэхуу, ар 
адыгэ хабзэм къемызэгъыу а нэ-   
хъыжьхэм зэраукъуэдиймкIэ арэзы 
ухъу хъунущ. Унэидзыхьэр зэи хабзэу 
щытакъым. Ар хабзэм и пэрыуэгъуу, 
и ныкъуэкъуэгъуу, хабзэншагъэшхуэущ 
зэрыуву щытар. Аращ абы нэхъыжь 
жьакIэ тхьэхухэр хыхьэу лъэпкъитI-
ми табу щхьэщэщIкIэ елъэIуу, лей 
къызылъысахэм зашыIэну, адрей лей 
зыщIахэм Iиман къахьыжыну щIыхэ-
лIыфIыхьхэр, армыхъумэ апхуэдэ зы-
щIам хуагъэдэхэн мурадкIэкъым. Ара-
уэ къыщIэкIынщ адыгэхэм щIыжаIа-
ри: «ЩIэчэрэ дэчыхрэ щымыIатэмэ, 
лIы укIыным кIэ иIэнтэкъым». 

Абы къыхэкIыу, адыгэ хьэгъуэ-
лIыгъуэр хабзэм тету щекIуэкIыр 
ныбжьыщIэхэм я гухэлъ дахэмкIэ къы-
щIидзэрэ нэхъыжьхэм я арэзыны-
гъэ щыхэлъым и дежт. Аращ уна-
гъуэ зэтес хъури, аращ сабий узыншэ 
къызэрыхъуэри. 

МАФIЭДЗ Сэрэбий

Гъуэгу шынагъуэншагъэ

гъуэгум тет «регулировщик»-м IэкIэ игъэ-
лъагъуэхэм къарыкIыр.

Полицэм и лэжьакIуэхэри пэщIэдзэ еджа-
пIэм щылажьэхэри дызэщIыгъуу зэпеуэ 
къызэдгъэпэщащ ПДД хабзэхэм яхьэлIауэ.

Къэрал автоинспекторхэм сабийхэм 
ядгъэлъэгъуащ плъырыпIэ зыхь къулыкъу 
атомашинэр зэрызэхэлъыр, къызэрагъэ-
сэбэпыр.

ПщIэ зыхуэтщI анэ-адэхэ! Гъуэгум 
тевгъыхьэ фи сабийм водителхэм щIэх гу 
къызэрылъатэным фыхущIэкъу, а Iуэхум 
фIыуэ фегупсысауэ фыбгъэдыхьэ! ЩIэх 
къызэралъагъуфыну пкъыгъуэхэр сабий-
хэм ядызефхьэ.

АСЛЪЭНЫКЪУЭ Iэминат,
Адыгэ-Хьэблэ ОГИБДД-м 

пропагандэмкIэ и инспектор,
полицэм и лейтенант нэхъыжь

Шынагъуэншагъэр къагъэщІу
Псым и уэрыгъуэм къэхъукъащІэ къызэрымыкІуэхэм жылагъуэр щахъу-

мэн хьисэпкІэ, Къэрэшей-Черкес Республикэм и псы Іуфэхэр гъэбыдэн, зэгъэ-
зэхуэжын лэжьыгъэхэр зэпымыууэ йокІуэкІ. Абыхэм лъабжьэ яхуохъу 
«Воспроизводство и использование природных ресурсов» зи фІэщыгъэцІэ 
къэрал программэр. 

быдэ Лабэшхуэ псыми. Лэ-
жьыгъэхэм къызэщІрагъэу-
быдэнущ километр 0,949-рэ 
икІи ахэр мы гъэм зэна-
гъэсын я мурадщ. 

Къэрал программэм ипкъ 
иткІэрэ, проект-сметэ дэф-

тэрхэр щІыпІэ зэхуэмыдэ-
хэм щекІуэкІыну лэжьыгъэ-
хэм хуагъэхьэзырынущ. 

Апхуэдэу, Усть-Жэгуэтэ, 
Черкесск, Прикубанскэм я Іэ-
хэлъахэм Абазинкэ, Овечкэ 
псыхэр, псы Іуфэхэр ягъэ-

къэбзэнущ;
Зеленчук районым хы-

хьэ Сторожевой станицэм — 
Кяфар псыр, Хъуса-Къар-
дэныдж станицэм деж — а 
фІэщыгъэцІэ дыдэр зиІэ 
псыр, Къардэныдж стани-

цэм — Къардэныдж псыр, 
Марыхъу станицэм — Ма-
рыхъу псыр.

Фигу къэдгъэкІыжын-
щи, 2023 гъэм къриубыдэу 
Уллу-Хъурзыгу, Тебэрды псы-
хэм лэжьыгъэфІ щекІуэ-
кІащ, километри 7,58-рэ къы-
зэщІиубыдэу. 

Зеленчук станицэм Ар-
хъыз псым и ежэхыпІэхэм 
елэжьащ фІыуэ, километр 
12 къызэщІаубыдэу. А лэ-
жьыгъэхэр, республикэм и 
Іэтащхьэм и унафэкІэ, пІа-
лъэр нэмысу зэнагъэсауэ 
щытащ. 

ШЫБЗЫХЪУЭ Ирэ

Республикэм и Iэтащхьэ Темрезов Рэшид блокадэм ита Ленинград 
къалэм щыщ 

БЕРЕКИНА Эльвирэ
 дунейм зэрехыжам ипкъ иту, абы и унагъуэмрэ и Iыхьлыхэмрэ 

яхуэщыгъуащ.

 «ГущIыхьэ хъыбар… Дунейм ехыжащ иджыри сабий дыдэу, илъэ-
си 8 нэхъ мыхъуу Хэку зауэшхуэм щыгъуэ блокадэм ита Ленинград 
дэса, къэралым и илъэс хьэ-лъэхэр зи нэгу щIэкIа Берекина Эльвирэ 
Петровнэ.

Блокадэм ихьащ Эльвирэ къыдалъхуахэмрэ и Iыхьлыхэмрэ. И зы 
дэлъху зауэм дэкIри, и хъыбар щымыIэу кIуэдащ. 1945 гъэм мэкъуауэ-
гъуэ (июнь) мазэм адэр дунейм ехыжащ, Эльвирэ цIыкIурэ и шыпхъум-
рэ сабий Унэм къыщIишыжын хущIэмыхьэу. Абы щIэсу пщащэ цIыкIуи-

тIыр «ГъащIэ гъуэгу»-мкIэ блокадэм ит Ленинград къалэм къыдашащ.
1946 гъэм зэшыпхъу цIыкIуитIыр къилъыхъуэжащ адэ къуэшым, 

икIи Рыбинск здишащ. Абдеж зэшыпхъуитIыр 1951 гъэм нэс щыпсэуащ, я 
дэлъху кIуэдауэ ялъытам и лъэужь къыкъуэкIыжыхун. Къызэры-
щIэкIамкIэ, Альберт Хэку зауэшхуэм хэкIуэдатэкъым. Ар щыпсэут 
Грузин ССР-м и Кутаиси къалэм. 

Куэд темыкIыу унагъуэр зэрыгъуэтыжри, Черкесск къалэм къэIэ-
пхъуэжащ, икIи, ди хэгъуэгумрэ къэралымрэ я зыужьыныгъэм гуащIа-
фIэу хуэлэжьахэщ. Пенсэм мыкIуэ ипэкIэ Эльвирэ Петровнэ щылэжьащ 
Черкесск щIыIэлъэ машинэщI заводым. 

Ветераным зэрихьэт «Жителю блокадного Ленинграда» бгъэхэIур, 
«За трудовую доблесть» медалыр, нэгъуэщI щIыхь нагъыщэхэр.

Сахуощыгъуэ Эльвирэ Петровнэ и унагъуэм. Абы зыщыпсэуа къа-
лэм хуиIа фIылъагъуныгъэр, лIыгъэмрэ-псэ быдагъэмрэ щапхъэ нэс 
тхуэхъунущ. Фэеплъ нэху...» — щитхащ хэгъуэгум и лIыщхьэм ТГ кана-
лым.

Къэрэшей-Черкесым щыщ 
футболист ныбжьыщIэхэр 
хэгъуэгум къыбгъэдэкIыу 
Урысейм щекIуэкI, пщIэ ин 
зиIэ спорт зэхьэзэхуэм — 
«Юношеская футбольная 
лига» -м хэтынущ. Апхуэдэ 
лъэкIыныгъэр къэзылъэщар 
«Победа» республикэ спорт 
еджапIэм и гъэсэнхэращ.

«Ди хэгъуэгум щыщ 
спортсменхэр ящыщщ ди 
къэралым и щIыналъэ зэ-

рэщIэжар, илъэсым къриу-
быдэу абы хузэфIэкIа ехъу-
лIэныгъэ лъагэр. Абыхэми 
къадэкIуэу, сабий футбол 
купсэ «Победа» спорт ба-
зэм деж къызэрыщызэIут-
хар, «Футбол в школу» 
программэр зэрыдгъэза-
щIэр зыхуэбгъадэ хъун гъуэ-
тыгъуейщ.

Ди гуапэ мыхъуу къа-
нэкъым Къэрэшей-Черке-
сым футболым жыджэру 

зэрызыщиужьыр: сабийхэр 
зыхэт «Победам»-ми, «Нарт» 
балигъ командэми. Къи-
нэмыщIауэ, футбол спорт 
лIэужьыгъуэмкIэ зызыгъа-
сэхэм кIуэ пэтми хохъуэ. 
Ар узэплъынкIэ спорт лIэ-
ужьыгъуэ дахащэу зэры-
щытым къыдэкIуэу, абы 
епхахэм я  узыншагъэм хэ-
зыгъахъуэщ», — къыхи-
гъэщащ  Темрезов Рэшид.

Хэгъуэгум и лIыщхьэр 
яхъуэхъуащ спортсменхэм 
ехъулIэныгъэщIэхэмкIэ, 
джэгукIэ дахэ къагъэлъэ-
гъуэну.

АБИДОКЪУЭ Люсанэ

ПщIэ зиIэ зэпеуэм хэтынущ

Щыгъуэ

хуэмыдэхэм къабгъэдэкIа 
командэ 75-м, зи футбол 
IэпщIэлъапщIагъыр зыгъэ-
лъэгъуэнухэм, РФС-м и нэ-
Iэм щIэту екIуэкIыну спорт 
зэхьэзэхуэм. Абдеж щыбел-
джылынущ нэхъыфIым я 
нэхъыфI щIалэгъуалэ ака-
демиехэм, профессиональ-
нэ футбол клубхэм зыщы-
зыгъасэхэр. Футболым ди 
республикэм деж зыужьы-
ныгъэфI къыпоплъэ, ди 

футболистхэм я гъэлъэ-
гъуэныгъэхэр абы щыхьэт 
тохъуэ, — щитхащ Темре-
зов Рэшид телеграмм-кана-
лым щиIэ напэкIуэцIым.

Хэгъуэгум и лIыщхьэм 
къыхигъэщащ: «Ди хэгъуэ-
гум деж футболым зыу-
жьыныгъэ щигъуэтыным-
кIэ лэжьыгъэфI иужьрей 
зэманым зэфIэха хъуащ». 
Апхуэдэщ «Нарт» футбол 
командэр къызэрыдгъэщIэ-

Социальнэ инфраструктурэ

Спорт

Индустриально-технологическэ колледжым и егъэджакIуэхэм гущIыхьэ ин тщыхъуащ Урысей Федерацэм щIыхь зиIэ и егъэджакIуэ 

КЪАРДЭН  Надеждэ Хьэжбэчыр и пхъур
дунейм зэрехыжар.  Дахуощыгъуэ и унагъуэмрэ и Iыхьлыхэмрэ.
И гуащIэдэкI лэжьыгъэр 1972  гъэм иригъажьэри, химиемкIэ иригъаджэу ГПТУ-17-м щылэжьащ, иужьым зи № 4 IэщIагъэ училищэм —   

иджырей индустриально-технологическэ колледжым, мынэхъ мащIэу илъэс 40 гуащIэ щигъэтIылъащ.
ЕгъэджакIуэфI, унэтIакIуэ нэхъуса Надеждэ Хьэжбэчыр и пхъум и щхьэ  зыужьыныгъэр зэи зэпигъэутэкъым, и лэжьыгъэм хуэгъэзауэ 

бгъэдыхьэкIэщIэхэр къилъыхъуэ зэпытт, и Iуэху зэхэщIыкIкIи педагог ныбжьыщIэхэм ядэгуашэт.
Гу къабзэ, псэ хьэлэл, цIыхур фIыуэ зылъагъуу, игукIи и псэкIи дахэу, къыбдэIэпыкъуну сыт щыгъуи хьэзыру, зытелажьэ Iуэхум щыпкъа-

гъэ ин хузиIэу щытащ, зыдэлажьэхэм я пащхьэ и пщIэр щыинт.
Дадощыгъуэ, дадогуIэ зи унагъуэм хэщIыныгъэ хьэлъэ зыгъуэтахэм.  
Къардэн Надеждэ Хьэжбэчыр и пхъум и фэеплъ нэхур игъащIэкIи дигу илъынущ.

